
 
 

Хулоса 
оид ба натиҷаи аудити мутобиқат ва молиявмии МД “Комиссиям олии 

аттестатсионии назди Президенти Ҷумҳурии Тоҷикистон” дар давраи аз 
моҳи апрели соли 2024 то моҳи январи соли 2026 

 
1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби 

Ҷумҳурии Тоҷикистон” дар МД “Комиссияи олии аттестатсионии назди Президенти 
Ҷумҳурии Тоҷикистон” дар давраи аз моҳи апрели соли 2024 то моҳи январи соли 
2026 аз натиҷаи чорабинии аудитории гузаронидашуда омода гардидааст. 

2. МД “Комиссияи олии аттестатсионии назди Президенти Ҷумҳурии 
Тоҷикистон” (минбаъд-Муассиса) тибқи фармони Президенти Ҷумҳурии 
Тоҷикистон аз 12 августа соли 2014, №255 таъсис дода туда, баъдан тибқи 
фармонҳои Президенти Ҷумҳурии Тоҷикистон аз 25 июли соли 2018, №1071 ва аз 27 
январи соли 2025, №930 ба он тағйирот ворид карда шудааст. 
 2.1 Низомномаи МД “Комиссияи олии аттестатсионии назди Президенти 
Ҷумҳурии Тоҷикистон”, бо фармони Президенти Ҷумҳурии Тоҷикистон аз 17 июни 
соли 2015, №504 тасдиқ шуда, дар феҳристи ягонаи давлатии шахсони ҳуқуқй ба 
қайди давдатй гирифта шудааст. 

 2.2 МД “Комиссияи олии аттестатсионии назди Президенти Ҷумҳурии 
Тоҷикистон” муассисаи ҷумҳуриявии аттестатсияи кормандони илмй ва илмию 
техникии тахассуси олй буда, бо мақсади татбиқи низоми миллии аттестатсияи 
давлатии кормандони илмй ва илмию техникии тахассуси олй, инчунин эътирофи 
баробарарзишии ҳуҷҷатҳои дараҷаҳои илмй ва унвонҳои илмй, ки шаҳрвандони 
Ҷумҳурии Тоҷикистон, шаҳрвандони хориҷй ва шахсони бешаҳрвандй берун аз 
Ҷумҳурии Тоҷикистон ба даст овардаанд, таъсис дода шудааст. 
 2.3 Вазифаҳои асосии Комиссия ин иштирок дар таҳия ва татбиқи сиёсати 
давлатй дар соҳаи аттестатсияи кадрҳои илмй ва илмию педагогии дорой тахассуси 
олй, таҳияи нақшаҳо ва пешгӯиҳои рушди низоми аттестатсияи кадрҳои илмй ва 
илмию педагогии дорой тахассуси олй ба давраҳои кӯтоҳмуддат ва дарозмуддат, 
ҳамоҳангсозии фаъолияти мақомоти идоракунии давлатй, инчунин муассисаҳои 

таҳсилоти олии касбй ва муассисаҳои илмй, новобаста аз шакли моликияти онҳо дар 
соҳаи аттестатсияи кормандони илмй, таъмини талаботи ягона ба сатҳи тахуссусии 
илмй ва илмию техникй, мусоидат барои баланд бардоштани самаранокии тайёр 
намудани кормандони илмй, бо дарназардошти эҳтиёҷот ба онҳо дар соҳаҳои 
илммию истеҳсолй ва иҷтимой мебошанд. 
 2.4.Маблағгузории Муассиса аз ҳисоби маблағҳои буҷети ҷумҳуриявй ва 
маблағҳои суратҳисоби махсус, ки аз ҳисоби хизматрасониҳои давлатии пулакй 
ташаккул меёбад, аз Сарраёсати хазинадории марказии Вазорати молияи Ҷумҳурии 
Тоҷикистон амалй карда мешавад. 
 3. Дар МД “Комиссияи олии аттестатсионии назди Президента Ҷумҳурии 
Тоҷикистон” дар соли 2024 тибқи маълумоти оморй дар маҷмӯъ 688 
диссертатсияҳои дараҷаҳои илмй, аз ҷумла 62 диссертатсияи доктори илм, 533 

диссертатсияи номзади илм ва 93 диссертатсияи доктор PHD тасдиқ карда шудааст. 
Дар ҳамин давра ҳамагӣ 267 дархост оид ба додани унвонҳои илмӣ, аз ҷумла 37 
дархост оид ба додани унвони илмии профессор ва 230 дархост оид ба додани 
унвони илмии дотсент тасдиқ карда шудааст. 
 3.1 Дар соли 2025 тибқи маълумоти оморй дар маҷмӯъ 568 диссертатсияҳои 



дараҷаҳои илмй, аз ҷумла 78 диссертатсияи доктори илм, 406 диссертатсияи номзади 
илм ва 84 диссертатсияи доктор PHD тасдиқ карда шудааст. Дар ин давра ҳамагй 286 
дархост оид ба додани унвонҳои илмй, аз ҷумла 34 дархост оид ба додани унвони 
илмии профессор ва 252 дархост оид ба додани унвони илмии дотсент тасдиқ карда 
шудааст. 
 4. Сметай ягонаи даромад ва хароҷоти маблағҳои буҷетй дар соли 2024 аз рӯйи 
13 гуруҳбандии иқтисодии буҷетй ба маблағи 3059713,0 сомонй тасдиқ ва бо 
назардошти тағйиру иловаҳо он ба маблағи 3105864,0 сомонй аниқ гардида, 
хароҷоти хазинавй дар ин давра маблағи 3067422,5 сомонй ё 98,8 фоиз таъмин 

гардидааст. 
 4.1. Дар таркиби иҷрои сметай хароҷотй ҳиссаи асосиро моддаҳои 
ҳимояшаванда аз ҷумла пардохти музди меҳнат 2008947,0 сомонй пардохтҳо, 
маблағҷудокуниҳои барои эҳтиёҷоти иҷтимоӣ маблағи 503090,0 сомонй пардохти 
хизматрасонии коммуналй 10846,1 сомонй, ҷамъ маблағи 2522883,0 сомонй ё 82,3 
фоиз ва боқимонда моддаҳои хароҷотй маблағи 544539,5 сомонй ё 17,7 фоизро 
ташкил намудааст. 
 4.2.Сметай ягонаи даромад ва хароҷоти маблағҳои буҷетй дар соли 2025 аз рӯйи 
13 гуруҳбандии иқтисодии буҷетӣ ба маблағи 4136555,0 сомонй тасдиқ ва бо 
назардошти тағйиру иловаҳо он ба маблағи 4868783,0 сомонй аниқ гардида, 
хароҷоти хазинавй дар ин давра маблағи 4744578,3 сомонй ё 97,5 фоиз таъмин 
гардидааст. 

 4.3.Дар таркиби иҷрои сметай хароҷотй ҳиссаи асосиро моддаҳои 
ҳимояшаванда аз ҷумла пардохти музди меҳнат 3264340,2 сомонй пардохтҳо, 
маблағҷудокуниҳои барои эҳтиёҷоти иҷтимой маблағи 816534,7 сомонӣ пардохти 
хизматрасонии коммуналй 30141,1 сомонӣ, ҷамъ маблағи 4111016,1 сомонй ё 86,6 
фоиз ва боқимонда моддаҳои хароҷотй маблағи 633562,2 сомонӣ ё 13,4 фоизро 
ташкил намудааст. 
 5. Сметай ягонаи даромад ва хароҷоти маблағҳои махсуси Муассиса дар соли 
2024 тибқи ДБ-86315 аз рӯйи 15 гурӯҳбандии иқтисодии буҷетй ба маблағи 649708,0 
сомонӣ тасдиқ ва бо назардошти тағйиру иловаҳо он ба маблағи 1256660,3 сомонй 
аниқ гардида, хароҷоти хазинавй дар ин давра маблағи 865195,0 сомонй ё 68,9 фоиз 
таъмин гардидааст. 
 5.1.Сметай ягонаи даромад ва хароҷоти маблағҳои махсуси Муассиса дар соли 

2025 тибқи ДБ-86315 аз рӯйи 15 гурӯҳбандии иқтисодии буҷетй ба маблағи 
1801638,0 сомонй тасдиқ ва бо назардошти тағйиру иловаҳо он ба маблағи 2854823,5 
сомонй аниқ гардида, хароҷоти хазинавй дар ин давра маблағи 2105380,6 сомонй ё 
73,8 фоиз таъмин гардидааст. 
 5.2. Воридоти маблағҳо ба суратҳисоби махсуси Муассиса аз ҳисоби 
хизматрасониҳои давлатии пулакй тибқи феҳристи хизматрасониҳои давлатй, ки бо 
қарори Ҳукумати Ҷумҳурии Тоҷикистон аз 3 ноябри соли 2025, № 597 амалй карда 
шуда, теъдоди 39 намуди хизматрасониҳои давлатиро дарбар мегирад. 
 6. Нархномаи хизматрасониҳои давлатии пулакии Муассиса бо Хадамоти 
зиддиинҳисории назди Ҳукумати Ҷумҳурии Тоҷикистон мувофиқа карда шуда, 
воридот ва хароҷоти маблағҳои суратҳисоби махсуси Муассиса дар доираи 
калкулятсияи тартибдодашуда амалй карда шудааст. 

 6.1. Дар соли 2024 ба суратҳисоби махсуси Муассиса аз ҳисоби 
хизматрасониҳои давлатй дар умум маблағи 1679194,0 сомониро ташкил намуда, 
нисбат ба нақша ба қадри 422534,0 сомонй зиёд мебошад. 

 Дар соли 2025 ба суратҳисоби махсуси Муассиса аз ҳисоби хизматрасониҳои 
давлатй дар умум маблаги 2941375,0 сомониро ташкил намуда, нисбат ба нақша ба 



қадри 86522,0 сомонй зиёд ворид мебошад. 
 7. Аз суратҳисоби ягонаи хазинадории Сарраёсати Вазорати молияи Ҷумҳурии 
Тоҷикистон дар нуҳ моҳи соли 2024 барои маблағгузории нақшавии буҷетии 
Муассиса маблаги 2483419,4 сомонй ва дар соли 2025 маблаги 4750365,4 сомонй, 
ҷамъ дар давраи таҳти аудит қарор гирифта маблаги 7233785,2 сомонй ҷудо гардида, 
барои нигахдории Муассиса хароҷот гардидааст. 
 7.1. Бақияи воситаҳо дар суратҳисоби маблағҳои махсуси Муассиса ба ҳолати 
01.04 соли 2024 маблаги 341971,2 сомониро ташкил намуда, дар нуҳ моҳи соли 2024 
маблаги 1506813,6 сомонй ва дар соли 2025 маблаги 2941375,6 сомонй, ҷамъ дар 

давраи таҳти аудит қарор гирифта аз ҳисоби хизматрасониҳои пулакии Муассиса 
маблаги 4448189,3 сомонй даромад гардида, хароҷотҳо бошанд маблаги 2900980,2 
сомониро ташкил менамояд. Ба ҳолати 01.01 соли 2026 бақияи воситаҳо дар 
суратҳисоби маблағҳои махсуси Муассиса маблағи 1889180,4 сомониро ташкил 
намудааст. 
 8. Дар натиҷаи аудит дар давраи чорабинии аудиторй дар панҷ ҳолат ба 
кормандони Муассиса аз меъёри муқарраршуда барзиёд ҳисоб ва пардохт намудани 
маблағи хароҷоти сафари хизматӣ ба қадри 2860,0 сомонй муайян ва ба буҷети 
давлатӣ бо рамзи 94 барқарор карда шуд. 
 9. Басти вазифаҳои мансаби маъмурии Муассиса дар солҳои 2024 ва 2025 аз 50 
воҳиди корй иборат буда, фонди музди меҳнати моҳона мутаносибан ба маблағи 
158159,0 сомонй ва 434458,0 сомонй ба нақша гирифта шудааст. 

Музди меҳнати миёнаи моҳонаи як воҳиди корни Муассиса дар солҳои 2024 ва 
2025 мутаносибан маблағи 5272,0 сомонй ва 8689,2 сомониро ташкил намудааст. 
 9.1. Басти корни кормандони техникии Муассиса дар солҳои 2024 ва 2025 аз 9 
воҳиди корй иборат буда, фонди музди меҳнати моҳона мутаносибан ба маблағи 
9995,0 сомонй ва 16519,0 сомонй ба нақша гирифта шудааст. 

Музди меҳнати миёнаи моҳонаи як воҳиди кории кормандони техникй дар 
солҳои 2024 ва 2025 мутаносибан маблағи 1110,6 сомонй ва 1835,4 сомониро ташкил 
намудааст. 
 9.2. Тибқи маълумотҳои пешниҳодшуда, дар давраи аз апрели соли 2024 то 
моҳи январи соли 2026 ба кормандони Муассиса, аз ҳисоби маблағҳои буҷетй, ҷамъ 
ба маблағи 5040877,6 сомонй музди меҳнат ва иловапулиҳои гуногун ҳисоб гардида, 
аз он маблағи 725977,6 сомонй боздошт гардида, маблағи 4276691,6 сомонй музди 

меҳнат ба кортҳои плостикии кормандон пардохт карда шудааст. 
 9.3. Бояд қайд намуд, ки аз маблағи пардохшудаи музди меҳнат дар давраи 
аудит аз суратҳисоби махсуси Муассиса, ҷамъ ба мабдағи 957813,4 сомонй музди 
меҳнат ва иловапулиҳои гуногун ҳисоб гардида, аз он маблағи 148648,7 сомонй 
боздошт гардида, маблағи 800824,7 сомонй музди меҳнат ба кортҳои плостикии 
кормандон пардохт карда шудааст. 
 10. Муайян гардид, ки дар моҳи ноябри соли 2025 дар 1 ҳолат ба маблағи 
16 411,2 сомонй маблағи рухсатии меҳнатй барзиёд ҳисоб ва пардохт карда шудааст, 
ки дар рафти гузарондани чорабинии аудиторй маблаги мазкур ба буҷети давлатй бо 
рамзи 94 пардохт карда шуд. 
 11. Дар давраи дарбаргирии чорабинии аудиторй аз ҷониби масъулин 2 дархост 
барои эълон намудани озмуни хариди давлатй ба Агентии харйди давлатии мол, кор 

ва хизматрасонии назди Ҳукумати Ҷумҳурии Тоҷикистон пешниҳод гардидааст. 

 Маблағи умумии дархости хариди давлатй аз ҳисоби маблағҳои буҷетй ҷамъ 
361500,0 сомониро ташкил намуда, дар натиҷаи озмун қарордодҳои тендерй бо 
ширкатҳои молтаъминкунанда ҷамъ ба маблағи 337642,5 сомонй ба тасвиб расида, 
сарфаи маблағҳо 23857,5 сомонй ё 6,6 фоизро ташкил намудааст. 



 12. Дар рафти гузарондани чорабинии аудиторй муайян гардид, ки дар давраи 
аз моҳи апрели соли 2024 то моҳи январи соли 2026 маблағҳо барои иҷрои корҳои 
таъмирию сохтмонй Муассиса ба маблағи 90655,0 сомонй равона карда шудааст, ки 
аудити ҳаҷм ва ченаки корҳои иҷрошуда гу зарони да нашуд. 
 13.Тибқи маълумотҳои пешниҳодшуда ба санаи 01.01 соли 2026 қарздории 
дебитори ба маблағи 3750,0 сомонй ва кредитории 48107,0 сомонй мебошад. Бояд 
қайд намуд, ки карздорй аз ҳисоби пардохтҳои ҳатмй мебошад. 
 14. Дар натиҷаи гузаронидани аудити мутобиқат ва молиявии Муассиса барои 
давраи аз моҳи апрели соли 2024 то моҳи январи соли 2026, ки дар маърӯзаи 

аудиторй дарҷ ва пешниҳод гардидаанд, далелҳои аудиторй ҷамъоварда шуда, асос 
барои хулосаи зерин мебошад: 
 14.1. Ба истиснои таъсири ҳолатҳои дар боло зикршуда ҳисоботҳои молиявй ва 
дигар ҳисоботҳо барои солҳои молиявии 2024-2025 дар Муассиса ба таври дуруст ва 
дахлдор маълумотҳои дақиқро оид ба ҳама муносибатҳои муҳими идоракунӣ, 
молиявй, гардиши воситаҳо ва натиҷаи амалиётҳои молиявию хоҷагидорй инъикос 
намуда, шартан мусбй арзёбй мегардад. 
 14.2. Инчунин фаъолият, амалиёт ва маълумотҳои молиявй вобаста ба 
масъалаҳои муҳим, ки дар ҳисоботи молиявй инъикос карда шудаанд, ба истиснои 
ҳолатҳои дар боло зикршуда ба меъёру талаботи муқарраршуда мутобиқат доранд. 
 15. Ҳамин тавр, дар рафти гузаронидани аудити мутобиқат ва молиявй 
Муассиса барои давраи аз моҳи апрели соли 2024 то моҳи январи соли 2026 

вайронкунии қоидаҳои молиявй аз ҳисоби вайронкунии қоидаҳо вобаста ба 
пешбурди баҳисобгирии муҳосибй, таҳия ва пешниҳоди ҳисоботи молиявй ба 
маблағи 19 271,2 сомонй муайян ва бо рамзи 94 барқарор карда шуд. 
 16. Бо назардошти камбудию норасоиҳои дар рафти аудит муайянгардида, 
тибқи талаботи Қонуни Ҷумҳурии Тоҷикистон “Дар бораи Палатаи ҳисоби 
Ҷумҳурии Тоҷикистон” ба масъулини Муассиса тавсия пешниҳод гардид. 

 
 Сараудитор        Мирзозода А.М. 
 


